Verdens fysikkår 2005

Referat frå møte i den nasjonale komiteen 14.06..04

Til stades: 
Asgeir Brekka, Anne Borg, Steinar Stapnes, Anders Isnes, Magnhild Sægrov, Ellen Henriksen, Øyvind Frette, Henning Frydenlund Hansen, Ola Hunderi, Ingvild Thue Jensen, Torfinn Lindem, Karl Torstein Hetland, Grete K. Ersland

Forfall: 
Gaute Einevoll, Jan Petter Hansen,

Møteleder: 
Steinar Stapnes

Referent:
Grete K. Ersland

OPPDATERINGAR

Birkelandsjubileet

Det vil bli 4 arrangement: Tromsø, Oslo, Trondheim og Bergen 

Realfagskonferansen i Tromsø

Denne har blitt arrangert i 2 år, dette vert det tredje. Blir arrangert 24. og 25. januar, WYP2005 blir markert tysdag 25.1. Det vil koma 2 statsrådar, Utdannings- og forskingsminister og Olje- og energiminister. Dette kan vera eit godt høve til å markere inngangen til Fysikkåret. Nordlysutstillinga er nyleg opna i Tromsø, med bl.a. ein terella som kan lage kunstig nordlys. Arrangementet vil få ein Birkelands-profil. Det vart foreslått at Realfagskonferansen blir støtta med WYP2005-midlar (300 kkr?), som stipend til fysikklærarar som ønskjer å delta.
Av gjester til Realfagskonferansen kan særleg nemnast Jose Gago (tidl. portugisisk utdannings- og forskingsminister, professor i fysikk, CERN).

Oslo

Galleri Sverdrup vil i 2005 ha ei Birkelandsutstilling, jubileet vert markert på denne måten i Oslo.

Trondheim

NTVA (Norges Tekniske Vitenskapsakademi) vil arrangere møte med tema Birkeland / innovasjon (Birkeland som industriskapar og nasjonsbyggar). Fokus vil bli på fysikk.  Budsjett på noko under 400 kkr. Tidspunkt ikkje klart enno, truleg i februar-april. Må unngå kollisjon med opning av Polarutstillinga i Tromsø den 9.2. 

Bergen

I forkant av Fysikermøtet blir det ei festmarkering i Håkonshallen den 10. august. Her vil både Birkeland og Bjerknes vil bli markert, og vil trekka linjene tilbake til Einstein. Energi vil også vera eit sentralt tema for markeringa. Det er også inngått avtale med Marc Friedmann om utvikling av eit teaterstykke med Einstein-relatert tema, som skal urframførast her. Ordføraren i Bergen og olje- og energiministeren blir invitert . Etter møtet blir det arrangert transport til Ulvik for dei som skal delta på Fysikarmøtet. 

Rapport frå prosjekt ”Jenter og fysikk”

Ved Ingvild Thue Jensen, Maren Isachsen, Marianne Johansen

Prosjektgruppa ser det ikkje som ønskelig å ha ein ”jentekampanje”, men foreslår tiltak retta mot begge kjønn med særleg fokus på jenter.

Forslag til tiltak som kan bidra til å auka interessa for fysikk hos jenter:

· Oppretta stilling som researcher og koordinator. Knytt til Naturfagsenteret?

· Bruk av media og det offentlege rom for rekruttering, med fokus på kvinner i fysikken

· Revidering av læreplanen i den vidaregåande skolen, t.d. slik at fleire av oppgåvene har eit kjønnsnøytralt eller feminint preg

· Betre informasjon til fysikklærarar og rådgjevarar i den vidaregåande skolen – for mange elevar vert fraråda å velja fysikk

· Jenteberedskap og fysikkstand: Skulebesøk og   ”Studer fysikk” - stand på utdanningsmessene – jenter må vera med!

· Jentecamp over fleire dagar, med målgruppe 2FY-elevar, sidan det er her fråfallet er størst. Innhald kan t.d. vera besøk på universitetet, inspirasjonsforedrag, bedriftsbesøk o.l.

· Formidlingskurs / skriftlege oppgåver for studentar. Fysikkfaget har hatt eit formidlingsproblem – dette kan kanskje avhjelpast noko ved å gje trening i formidling.

· Få inn fleire kvinner i vitskaplege stillingar

Naturfagsenteret kan støtte jentecamp, jenteberedskap og omlegging av læreplan. Naturfagsenteret søkjer også departementet om støtte til deltidsstilling for fysikkåret. Auke av jenteandelen er ein viktig målsetnad også for ei slik stilling. Komiteen vil også jobbe vidare med fysikkstand og informasjonspakker til rådgjevarar.

Brev til fysikklærarar m.fl.

Brevet som vart sendt ut (med svarfirst ca. 1 mnd) fekk 2 svar!!

Fysikkveka

Tid for fysikkveka blir veke 11, dvs. frå 14. mars.

Karl Torstein Hetland, som har leia Globe-prosjektet, er no tilbake og kan jobbe 50%  mot Fysikkveka og utarbeiding av materiell for skuleverket, i samarbeid med Bjørn Samset (som blir vikar for Magnhild). 

Nøtter

Kontaktperson i Dagbladet er Lars Helle. Redaksjonen i Dagbladet er positive, reknar med eit ja. Det manglar enno nokre kontaktpersonar ved institutta. I Matematikkåret vart nøttene utgitt i bokform i ettertid – er dette også noko for oss?

Brosjyre

Det vil bli ein liten, enkel folder. Erik Newth er engasjert, han vil samarbeide med Bjørn Samset om dette. Det må gjerast avtale med Newth om pris på oppdraget (ca. 50 kkr?)

Priseksempel for trykking av brosjyre: 60 000 eks – 27 kkr, 100 000 eks – 37 kkr.

Bokprosjekt

Positive tilbakemeldingar, boka vil bli gitt ut på Gyldendal forlag, Erik Newth vil bli ”redaktør” for boka og samarbeide med Gaute om prosjektet. Evt. royalties skal delast mellom NFS og Newth, dette må avtalast nærmare. Bokprosjekt blik ikkje støtta av NFR. 

Nils Voje Johansen har planer om å skrive bok om Einsteins besøk i Noreg.

Anna:

· Det har hittil vore uklart om FN offisielt har erklært 2005 som verdas fysikkår. Det har no klart at dette skjedde 10. juni i år, slik at 2005 no offisielt er FNs internasjonale fysikkår.

· Den norske UNESCO-komiteen har svært lite midlar og kan i svært liten grad bidra med støtte til Fysikkåret. Komiteen er økonomisk sett under administrasjon av departementet, slik at søknader om midlar må gå via departementet. Kan evt. få støtte til nasjonale deler av internasjonale arrangement og aktivitetar som kan fremja norsk forsking og kultur internasjonalt, men ikkje til lokale / nasjonale arrangement. 

· Heftet om Einstein ”Mannen bak myten” er no oversett til norsk.

· Vi har fått positive tilbakemeldingar frå Tusenfryd om aktivitetar i fysikkåret.

· Gaute Østergård (komponist) er i gang med ein komposisjon, som han ønskjer å utframføra under festmarkeringa i Bergen. Det er søkt støtte frå Norsk Kulturråd. Komiteen i Bergen er kontakta om dette. 

